
Bore bhoxen, mogan, mannsugien, 
khaltikayen, respetan somazaxim 

uloilear tuka sado, bollo, lolo, pez 
adi ttoponn nanvam dovortat. Eka 
tornattean mulyanchem, totvanchem 
jivit jiyelear taka ' Padri' mhonn 
hinnsaitat. Bailo-cheddvam 'Butterfly' 
v r u t ' t i n c h e a 
cheddea- dadleank 
posond kortat. 
Zo konn soro 
piyenam taka zata 
titlo konnxeak, 
ektto uddoitat. 
Rosteancher gaddi 
xistin, zobabdarien 
choloilear ' Ladies' 
mhonn tom’nno martat. Adim 
korezmachia vo kurpechea kallant 
fokot dhormik dakhvonno dakhoitale 
atam burxi komeddi aslole tiatr palkar 
haddttat ani taka upatt gordi asta. Adim 
bebdeantlo bebdo legit pirachitachea 
cheallis disamni soreacho ekui thembo 
ghenasle, atam tem bhou unnem zalam. 
Adim Tiatr spordhamni tiatrantle 
sonvad unch vichearanche aslear 
'nattok' mhonn bobo martale, atam 
nattkak kantaram lepddaitat ani 
inamam ghetat. Adim sanje adesak 

vaddea veleancho tinttear, sankvar 
'Parliament' bhortalem, atam 
whattsapp zomeamni gunthlole 
astat. Kristi dhormant dan korop 
hem ek vhoddlem kar’ya mhonn 
pachartat, punn kaim zonn kainch 
dan korinant tinch chodd Firgoz 

sonsthancher ttika 
korit astat. Adim 
ganvant konnacheai 
kazari jivitant ttanv-
ttinv vo buk-buk 
zalear tem kazar 
nittayer sabar zonn 
vaurtale, atam 
rokhddech updes 
ditat "ghottosfott 

ghe anik porthun kazar za".
Adlea vidyarthiank sorkar 

bhiyetalem karonn te kosleai borea 
kamank ektthaim zale tor tem 
andolon yoxosvi zatalench, atam 
vidyarthi khorench asat kai? oxem 
dista. Atanchi pillgi disuibhor yontra 
mukhar asta, taka lagun tachio bhavna 
melolio astat, tankam 
peleachem sukh-dukh 
vo aple hokk hantunt te 
dokhol ghenant.

– Armando Fernandes 

Bhikari
Timon aplea ghorantli poristhiti polleun ojap zalo.  To 

bapai fuddeant gelo ani taka vicharlem, “Grandpa bhik 
kiteak magta?”

“Amkam hanga konn vollkhonam.  Magum di taka bhik.  
Nam zalear tacho khorch amkam 
korcho poddttolo.  To kitem 
haddtta mhonn mhakai matxe 
visov melltta.” Bapain taka zap 
dili. To ajea fuddeant gelo ani taka 
vicharlem, “Grandpa, tum bhik 
kiteak magta?” Tannem natvacher 
ek doyall dixtt ghali ani taka apnna 
fuddeant bosoilo.

“Aiz ho prosn tunvem mhaka 
kiteak vicharlo?” Ajean vicharlem. 
To oggi ravlo. 

“Ami adim kheddeganvant ravtalim.  Tujea bapaik 
xarantlea jivitachem pixem laglem.  Tujie avoin taka zaito 
somzailo punn tannem aikolem nam. To mhaka thoinch 
dovrun yeunk sodtalo punn tujie avoin mhaka borabor 
haddpacho hott’tt dhorlo. Ami sogllim hanga ailim punn 
thoddea tempan ghorkhorch ani her despez bhagounk 
poixe komi poddpak lagle.  Tednam hanvench tujea bapaik 
sanglem hanv bhik magonk veta mhonn. Ami hanga novim, 
konn vollkhota?  Dis vetat nhoi?” Ajean taka khorem karonn 
sanglem.

“Ajea, mhaka borem disonam tum bhik magta tem 
polleun.  Ek dis mhakai vhor re tuje borabor, hanvui don 
poixe ektthaim kortam nhi?” Timonan sanglem.  Ajean 
tachea tonddar hat dovorlo.

“Tuka khub xikonk zai.  Tum xikon vhodd zatokoch hanv 
bhik magonk vecho nam.  Somzolem?” Ajeak mann’nni 
suchli.

“Promise?” Timonan ajea koddem khatri magli.  Ajean 
khatri dili.  Timon khuxal zalo punn pois ravon polletoli 
tachi avoi mat dolleant dukam bhorun asli.

Dekh: Bhurgeank somzavop sompem,  
vhoddleank nhoi.

Tumchim borpam dhaddunk namo:
konknnidaiz@gmail.com

Sompork: 9822587498; 9923539749

 

 Aitem mell’llear konn soddinam.
 Everyone welcomes gain that come without pain.
 Ghovak nam bhav, mhaka khuinchi zav.
 How can one connect two people when they are not 

related to each other?
 Monachi xantikai vhodd girestkai.
 Peace of mind is the greatest wealth.
 Amkam xabut xist zai punn thoddeach tempa 

khatir.
 We need everything permanent in a temporary way.
 Xigmo sorlo, kovtam urlim.
 The happening is a past, gossip linger on.
 Umollpak padd, jevpak vadd.
 Go hell with work, feed me first.
 Magnnem, Devak sangnnem.
 Prayer, a dialogue with God.

– Tarkeshwar Naik 

Kaim mhoine adim Kalangutt 
doriaveller 20 lokak gheun geloli ek 

poryotton bôtt Arbi somdirant umtoli ani 
tatuntlea eklea 54 vorsanchea dadleak 
moronn ailem oxi khobor mellttanch 
Kalangutt veller boroch bovall zalo. 
Fattlea vorsa oxech ek Candolim doria 
veller vhoddlem lhar ailem ani cholot 
vetolea modlea dogam zonnank moronn 
ailem. Oxio ghoddnnio ghoddttat 
tednam akant yeta.  Tori borem, amche 
Pulis ani jivrokxok doll zagrut astat ani 
rokhddech adharak pavtat. 
Poriotton ho vevsai

Min bond zaloleak Gõyant poryotton 
ho ek mhotvacho vevsai zala.  Gõyant 
poriottok yetat mhonn sorkaranui 
bhorpur kallji ghetlia poriottokanchie 
surokxe vixim. Doria degancher 
bekaidexir vaur kelolean 2025 varsa 
Gõy pulisamni eka hozara voir lokacher 
karvai keli. Tantunt pivop, koir ghalop, 
gaddi cholovop, doria deger dolali hancho 

aspav asa. Ut’tor Gõy ani Poriotton Pulis 
SP Akshat Kaushal hannem mhaiti dilia te 
pormannem, "2025 vorsa Gõyantlea 1,000 
veoktim add poryotton pulisamni karvai 
kelia, tatunt daria deger pivpa khatir 193, 
koir uddovpa khatir 545, sigrett ani her 
tombakhu utpadon kaidea khala 265 ani 
doria deger gaddi cholovapa khatir 14 
zonn asle.”  Dolalam vixim bhumika spoxtt 
kortanam, je konn porot porot guneanv 
kortole tankam apunn ottok korit ravtole 
mhunnpachi ixttkavnnii tannem dilia.  

Poriotton ho ek vevsai zalolean osli 
xittuksann ballgop tokhnnai patr asa. Hea 
karyant Poriotton pulisam vangddach 
Kalangutt, Mandrem ani Anjuna pulis 
sangata vaurtat.
Sorkarachi zotnai 

Sorkar dorbarant poriottona vixim 
bhorpur husko dakhoiloleachem 
zhollkota.  Lokak tras zaunche nhoi he 
khatirui sorkar xidduk asa.  Mhaiti hatak 
laglia te pormannem pulis choddxea 
‘shack’ dhonianchea somporkant asat 

ani boreach zageancher ‘goroz tannim 
pulisam koddem sadcho’ mhonn 
bordd lailole distat. He xivai bhik 
magpi sampoddlear tankam 50 rupia, 
gaddevaleank 200 rupia ani dolalank 
5000 rupia dondd ghaltat oso dondd 
ghaltat. poriottokam khatir doriavello 
nitoll ani guneanmukt aschio oso 
sorkaracho haves asa.
Sompoitanam… 

Talli eka hatan vazonam. Kaim vellar 
poriottok zalear kaim vellar sthanik 
doriavellamni mosti kortat. Kaim 
vorsam adim khun legit zaleat ani 
tatunt sthnik samil asle he sid’dh zalam. 
oxem zaunk favonam. Poriottok Gõyant 
yeunche ani amchie orthik poristhitik 
tenko mellcho hem dhoronn 
fuddem vochonk zai. Sorkar 
chear paulam marta thoim 
amche ek tori paul zaum-di.

– Vincy Quadros

Svobhimani Haves

GÕYANT DORIA PORIOTTON GÕYANT DORIA PORIOTTON 
KITLEM SUROKXIT? KITLEM SUROKXIT? 

Jivitantlim kaim koddu sotam

Konknni Amchea Jivitant
Konknni vixim ek gombhir vichear mukhar ailo. 

Konknni khatir zaite lok ani zaitio sonstha vaur 
kortat. Hatuntlea kaim sonsthank sorkar duddvancho 
adhar dita.  He sorkarache duddu moddunk hio 
sonstha koslio-koslio karyavolli kortat. Vaur boro zata, 
karyavollii borio zatat. Hea vaurak lagun kaim nove 
lok bhas-vaurant bhitor sortat.  Hi zali ek bazu.  Dusrie 
bazun sorkar aplea khateamni Konknni vaporchi mhonn 
paulam marta. Gõy Vidhan Sobhent atam boreach 
promannant Konknnicho vapor zata punn amche zaite 
amdar Konknnintlean vevhar korunk mud’dom’ fattim 
ravtat. Hem sorkar ghoddttanam poiloch amdarancho 
soputvidhi asta, tednam kitlea zonnamni Konknnintlean 
soput ghetlo?  Gheunk nam tannim kitem karonn dilem?  
Konknnichea rajyant ravon Konknnintlean soput ghevop 
nam mhunnlear tannim Konknni hi Gõychi rajbhas mhonn 
azun mandun gheunk nam.  Modem modem Moratthi 
rajbhas korchi mhonn magnni fuddem yeta ti Romi lipichi 
magnni khala ghalunk oxem-i mhunnlear zata. Nokrie khatir 
sorkaran Konknni soktichi kelia, hachi ombolbojavnni zata 
kai?  Jea khateache vhoddil bigor-Gõykar asat, tankam 
hem dhoronn man’ya nam.  Xikxonnik sonsthamni legit 
hench chol’lam. Je odhikari unchlim kodelam gheun asat, 
te Konknnik kikont kortat (addvad asat). Konknni ulounk 
aili mhonnttoch zalem, Konknnintlean vevhar zaunk naka?  
Tem zatolem zalear Rajbhas Kaido chalik lagonk zai.  Hem 
korunk mat sorkar onmon’ta.  Mhonnun Konknnik azun 
valor yenam. Je meren Konknnintlean purnn ritin soktin 
xikxonn zainam, te meren Konknni vontthancheruch urtoli.  
Mullavea paunddear tori Konknni soglleamni xikchi mhonn 
sorkarachem dhoronn asonk zai. Zatolem kai? 

– Vincy Quadros & Pri. Myron Jeson Barreto

Min bond zale uprant Gõycher vhoddlem odruxtt ailem punn poriottnan tem matxe bhorun kaddlem. Hea 
poriottonak lagun khub oddchonni nirmann zatat, tacher VINCY QUADROS uzvadd ghalta

Veoktichitronn

Pap Saib Francis

Pap Saib Francisan Povitr Sobhecho 
fuddari koso zhutti hatant ghetanch 

goribam pasot vauronk ulo marlo. Roma 
xaracho Bisp koso vinchun kaddttoch 
vhodd dollbharant ravonk tannem 
nakarlem ani eka sadea ghorant ravonk 
aplem ugtem mon dakhoilem. Goribam 
pasot tannem sonstha suru keli. 

Sado punn mhan monis. Thoddea 
utrancho punn soglleanchim kallzam 
zagovpi. Jim bhavam-bhoinnim, 
Katholk bhavarth soddun gelolim 
tim Pap Saib Francisak lagun porot 
Katholk dhormant bhitor sorleant. 
Pap Saib Francisachea dekhivont jivita 
udexim zaiteanchea kallza-monant 
mon’xall jivitachi, huskeachi, doyechi, 
bhogsonneachi, mogachi, sevechi ani 
boreponnachi kitt pettlia.

Somazant bhairailoleank tannem 
mogan vengoilim. Eksurponnant 
jiyetoleank, niraxiponnant buddloleank, 
jivitant sanddloleank, koxttovtoleank, 
piddestank ani dukhant asloleank 
jiyevpachi ruch dili. Tanchim kallzam-
monam somadhanan bhorlim. 
Tankam dhir ani ghottai favo keli. 
Nisvarthiponnim apnnakuch unnem 
korun moniskullachea boreponnam 
pasot to vaurlo. Devachie rochnnechi 
tannem niga ghetli ani soimb 
samballunk ulo marlo.

Zhuzank lagun nirvaxi zaloleank 
tannem alaxiro dilo. Vaittacher nixed 
marun, sotak ubo ravlo. Ek boro gounlli 
koso aplea xelliank tannem boro chorov 
dilo. Aplie porjek borem margdorxon favo 
kelem. Sangche poilim apnnem korun 
dakhoilem ani akhkhea moniskullak 
ek dekhivont nomuno zalo. To amkam 
porot-porot mhunnttalo, “Moga ani 
seve vinnem Povitr Sobha rikami.” Pap 
Saib Francis vortolo Povitr Sobhecho 
ani moniskullacho, bhorvanxeancho, 
mogacho, sevecho ani 
boreponnacho zolltto divo.

– Pri. Myron Jeson 
Barreto

Onnbhov Lekh

Ek as gheun jiyeta ek mogiEk as gheun jiyeta ek mogi
Mellot kai mhonn olingonMellot kai mhonn olingon
Nig mog pollenam kudd-bhogNig mog pollenam kudd-bhog
Polleta xrungarachem angonnPolleta xrungarachem angonn
Svarth aslear kos moil poisSvarth aslear kos moil pois
Bhavon veta fultem spondhonBhavon veta fultem spondhon
Sonsunk toyar ailolem dukhSonsunk toyar ailolem dukh
Mellounk mogall khuxal jivonMellounk mogall khuxal jivon

Kovita

Liplolim Nokhetram 

Eka kallar Konknni bhaxecher 
duxkall ailo. Tednam Konknni 

mogi vaurpi, borovpi ximpddon 
poddle. Tantuntle kaim zonn sahitya 
koddem ravle zalear khub-xeanchea 
vaurak sarkoch khondd poddlo. 
Osleach vellantlean pasar zalolo 
Chandor ganvcho, Konknnichie 
chollvollint bhag ghetlolo, borovpi, 
kolakar ani Konknnicho niz mogi 
Remy Furtado.

Pri Lactancio Almeida-n dilolea 
ut’tejonak lagun Remy bab, 
‘Vauraddeancho Ixtt’  vachunk xiklo. 
‘Novem Goem’ khatir, Kankonn 
tem Peddnnem zalolie  ‘Podyatra’-
ient tannem vantto ghetlo. 1983 
vorsa, Kankonn, Sanguem ani 
Chandorche Konknni mogiamni 
‘Konknni Borovpianchi Songhottnna” 
ghoddli, tacho to zallvonndar aslo.  
Konknni rajbhas chollvolli vellar 
taka bondkhonn bhogchi poddli. Tea 
vellar Konknnichea jextth fuddariam 
borabor to vaurla.

R e m y c h i o 
kotha, kovita, 
lekh, adi borovp 
‘ K o n k n n i c h o 
D a r v o n n t t o , 
Novem Goem, 
V-Ixtt, Goemkar, 
Cine Times, 

Gulab, Jivit ani her nemalleancher 
chhapon ailam. Tannem bavis ek-anki 
nattkulim sador korun, ekxem satth 
odikuch inamam zoddleant. Tachea 
hea vaura khatir zaieta lokan taka 
vakhanddla. Gõybhor loukik zalolim 
tachim nattkulim, ‘Piso, Mog, Chinta, 
Bebdo, ani ‘Ami Oxech Mortole.’ 
Toxench ‘Tuka Meutolem’ viddio 
film-ui kaddlam. Remy-n boroilolea 
tiatrant nanvvostik tiatristamni 
bhumika kelia. Sodheak to Chandor 
Firgojechea ‘Prokas’ 
potrak neman boroun 
Konknnicho mog aplea 
kallzant ballgun asa.

–Edvin Fernandes

Hea vorsa Deivik Kaklutichi porob 
Abrilachie 27vier monoitat. 

Bhag. Maria Faustina Kowalska-chie 
Dispott’ttie (diary) udexim Deivik 
Kaklutichi Chollvoll Polanddant 
suru zali. Koxttovtolea Jezuchem 
dorxon gheun Faustina Kaklutichie 
Saibinnichea Madrinchie Sonsthent 
madr zaunk Agostachie Poilier 1925 
vorsa riglem. Tachea mathear yev (veil) 
ghalpachea somarombhant taka Maria 
Faustina nanv dilem.   Madr zale uprant 
tacho mukhel vaur aslo randop, malli 
ani darvontteachi sevekar (portress). 
Ho khalto vaur tannem vhodde urbhen 
Devachie mhoime khatir kelo.

Faustinachem sadem jivit 
Devachea ekvottachie kholayent ani 
Devan dilolea vhodd bhaknniechem 
misanvant liplolem aslem. Tannem 

puskoll soimba bhailio kurpa 
onnbhovlio ani tem Devachea 
ekvottant jiyelem. Tache udexim dor 
eka mon’xak Devachie kaklutichea 

moga babtint Povitr Pustokachem sot 
Jezun sonvsarak pottoun dilem. Ani 
tem sot eka novea bollan porgottunk 
taka Jezun ulo marlo. Hem korunk 
Jezun Deivik Kaklutichie bhoktiek 
nove akar dile: “Jezu, Hanv Tujer 
Patietam,” hea utramni boroilolem 
ek chitr; Paskam porbe uprant poilea 
Aitara Deivik Kaklutichi Porob; 
Deivik Kaklutichem Kont (Chaplet) 
ani khursar Jezuchea koxttam vellar 
magnnem, zaka Kaklutichem Vor 
mhunnttat. Hea dor eka akarak 
Jezun vhodd bhasavnnio zoddliat ani 
kaklutichi bhokti ximpddavpachea 
vaurakui. Devacher khatriecho visvas 
thevpachi vrut’ti samballche khatir 
(Tachi Khoxi korop) ami vhodd 
kuidad gheunk ani amchea pelea 
vixim kaklutichie nodren vagonk Jezu 

amkam adhar dita. 
Deivik Kakluticho sondex sado -Dev 

amcho soglleancho mog korta. Devachi 
kaklut amchea patkam poros chodd 
vhodd mhonn ami zannam zalolim Devak 
zai. Ami visvasan Devak ulo martat, 
Tachi kaklut ghetat ani amche udexim 
ti dusream sovem pavoitat. He porim 
sogllim Tachie khoxient vanttekaram zatat. 
Deivik Kaklutichi bhokti Bhag. Faustinachea 
borovpacher dhorloli asa. Ti xikonk nasloli 
ek sadi madr, aplea otmik guruchi adnea 
pallun, 600 pananchi ek dispott’tti boroili 
zatunt apnnak Devachie kaklutchim 
prokasovnni (revelations) mell’lleant tacho 
rekordd dovorlo. Jezun taka 
sanglem, “Moniszatik xanti 
mellchi nam ti visvasan mhoje 
sorim yeporian.”

– Eusebio Gomes SFX

Deivik Kaklutichi Porob Kon’vallayechi Khunna

Konknni Mogi Remy Furtado

Bhag. Bapak Adeus
Bapan tuka sonvskarlo
Jezu sangata yadnik kelo
Moniskullachie sevek pattoilo
Xelliam modem xelli zalo
Aslo gounlli guru khoro

Gheun podvi zhuttiechi
Zalo sevok soglleancho
Mogall-movall kallzacho 
Soglleank ekvottavpacho

Sadea Sobhavacho
Hanstem tujem mukamoll
Soglleank zalem unnem
Disnnem anjboddveachem
Sonvsarak mogan vengoitolem

Aiz amkam nam zalem
Movall Bapa adeus tumkam
Kalliz roddtta soglleanchem
Punn aiz tum Dhados asa
Bhogta Deva dennem 

Mova asnnem Sorginchem
Devan ghetla tuka gopant
Tuje sarko bhagivont bapui 
Xelliank rakhonk 
Magon dhadd Deva lagim
Adeus tumkam mogall bapa

– Milagres Carneiro

Hanv Judas ?
Ghatkeache dhule paim
Ghatkeak vaddlem jevonn
Ghatkeak dilem pivonn
Ghatkeacho mog kitlo!
Kholayen hanvem chintlem
Makach hanvem vicharlem
Zor Judasacho mog 
korinam
Tor hanvuch Judas 
tharcho nam?

– Vivek Costa Pereira

Adeus Pap Saiba
Adeus kortam Pap Saib Francis
Devan tuka apnnaxim apoun vhelo
Ek adorx Pap Saib zaun aslo
Urben tujea karyokallant vaurlo
Soglleank eksarkim lekhtalo
Pap Saib bhavarthianche mogacho
Ama soglleancho chodd husko aslo 
Pois-pois Jezu sondex pavoitalo
Somia Jezucho boro pattlavdar koso
Aiz bodol  boro Igorgent haddlo
Itlo thokos gheun dhiran vaurlo
Bodol adhunik kallant 
    gorjecho aslo
Amcheant to boreponnan 
    haddlo

– Alvaro Gomes

Prosongik Lekh


